
Eisteddfod Gadeiriol Bancffosfelen Hydref 2024 

Yn ôl ein harfer ym Mancffosfelen erbyn hyn bu dau ddigwyddiad pwysig 
yng nghanol mis Hydref. Yn gyntaf ar nos Iau y 10fed o Hydref daeth crugyn 
o feirdd a chynulleidfa ynghyd yn y neuadd i gynnal y Talwrn blynyddol. Ceri 
Wyn Jones oedd y Meuryn yn gosod tasgau i dimoedd Cwm Gwendraeth, 
Ysgol Farddol Caerfyrddin a thîm y Vale, dyffryn Aeron. Cafwyd cystadlu 
brwdfrydig a sawl cynnig cofiadwy a ddifyrrodd y gynulleidfa. Efallai taw’r 
darn mwyaf amserol a gafwyd oedd yr englyn ar y testun ‘Haearn.’ Gellir 
gwneud dur gyda haearn, a dyma symbylodd Ysgol Farddol Caerfyrddin i 
sôn am sefyllfa waith dur Port Talbot: 

 Amser hel ei offer e – awr olaf 
 Ffarwelio a’i ffrindie; 
 Aeth yr hwyl, mae’n mynd sha thre, 
 Diwydrwydd yn mynd adre. 
 
Diolch o galon i’r beirdd am ddangos ffrwyth eu doniau i ni ac i Ceri Wyn am 
ddehongli’r cerddi mewn modd dealladwy a difyr yn ôl ei arfer. 

Ar ddydd Sadwrn y 12fed wedyn roeddem ar drywydd cyfarwydd yr 
eisteddfod – trywydd a dramwywyd ym Mancffosfelen ers dros 75 mlynedd. 

Y beirniaid eleni oedd y Fns Pat Jones (Cerddoriaeth), y Fns Ivoreen 
Williams (Llefaru), y Fns Catrin Rees (Arlunio) a’r Fns Jo Heyde 
(Llenyddiaeth.) Cawsom wasanaeth anhepgor y Bnr Jonathan Morgan fel 
cyfeilydd swyddogol i’r eisteddfod unwaith eto eleni. 

Cafwyd cystadlu egnïol yn y sesiwn leol yn y prynhawn ymysg y plant lleol 
yn cynrychioli Ysgol Bancffosfelen ac Ysgol Pontyberem ac ar ddiwedd y 
cystadlu dyfarnwyd Tlws Coffa Colin ac Elizabeth Smith am lwyddiant 
sylweddol yn y sesiwn leol i Beca Walesby, Ysgol Pontyberem. Cyflwynwyd 
y tlws iddi gan Nia Thomas (Nia Llwynbustach) sef llywydd yr eisteddfod. 

Mae Nia yn wyneb cyfarwydd i bobl y fro, yn frodor o Bancffosfelen, ac wedi 
cyfrannu yn helaeth at gyfoethogi bywyd a rhoi cyfleoedd i bobl ifanc. Mae 
hi’n un o hoelion wyth mudiad y Clybiau Ffermwyr Ifanc ac mae’n hollol 
gartrefol ar lwyfan eisteddfod. Rhoddodd anerchiad bywiog a chofiadwy 



heb un papur o’i blaen. Amlygwyd rhychwant ei doniau maes o law hefyd 
pan darganfuwyd bod y darn digri a adroddodd Sulwen Davies yn waith neb 
llai na Nia! 

Ymlaen at y sesiwn agored a chafwyd cystadlu da drwy’r prynhawn. 
Cipiwyd gwobr Tlws yr Ieuenctid er cof am Stella Treharne gan Ifan Gruff, 
Caerdydd am ei stori fer ar y testun Tyfu. Ef hefyd oedd yn teilyngu Tlws Mr a 
Mrs John Emmanuel am y gwaith gorau yn yr adran lên. 

Aeth prif wobrau llwyfan y noson i Sulwen Davies (her adrodd) ac i Robert 
Jenkins (her unawd) 

Calondid oedd clywed gan y beirniad Jo Heyde bod cryn gystadlu wedi bod 
ar gystadleuaeth y gadair. A does ryfedd o ystyried taw’r wobr oedd cadair 
risial gain o waith Tlws Johnson – cerflun sy’n unigryw i eisteddfod y Banc. 
Yn fuddugol eleni, am y trydydd tro yn olynol, oedd Alun Tobias, Yr Eglwys 
Newydd Caerdydd, ond yn wreiddiol o Gefn yr Abbey yn yr ardal hon. Yn yr 
adroddiad ar yr eisteddfod y llynedd holwyd a fyddai tri chynnig i Alun. Wel 
mae’r ateb wedi dod, ac Alun wedi ymateb i’r her! Roedd ei gerdd ar y 
testun ‘Cloc’ yn waith cywrain a gafaelgar yn ôl y beirniad.  

 Un o hynodion yr eisteddfod eleni oedd cael y cyfle i gydnabod cyfraniad 
oes rhai o selogion pwyllgor yr eisteddfod. Roedd Gwenda Walters, Pamela 
Lewis, a Menna Griffiths eisoes wedi cael eu anrhydeddu yn yr Eisteddfod 
Genedlaethol ym Mhontypridd am eu hymroddiad fel gwirfoddolwyr mewn 
eisteddfod leol, a dyma oedd cyfle i ni wneud yr un modd a chael gweld eu 
tystysgrifau. Canmil diolch iddynt. 

Gallwn gau pennod arall yn hanes yr eisteddfod gan obeithio y gwelir 
llwyddiant eto y flwyddyn nesa. 

 

 

 

 

 



Canlyniadau’r sesiwn leol 

Ysgol Bancffosfelen (B) 

Ysgol Pontyberem (P) 

Cystadleuaeth Trefn yr enillwyr 
Unawd Bl 1 a 2 1. Anest (P) 

2. Madelyn (P) 
3. Lewis (P) 

Llefaru Bl 1 a 2 1. Anest (P) 
2. Enlli (P) 
3. Esme  (P) 

Unawd Bl 3 a 4 1. Gruff (B) 
2. Elena (P) 
3. Cadno a Nansi (P) 

Llefaru Bl 3 a 4 1. Cadno (P) 
2. Isla (B) 
3. Hayden (B) 

Unawd Bl 5 a 6 1. Beca (P) 
2. Llew (P) 
3. Lucas a Morgan (P) 

Llefaru Bl 5 a 6 1. George (B) 
2. Llew (P) 
3. Beca (P) 

Alaw Werin 1. Beca (P) 
2. Elena (P) 
3. Llew (P) 

Arlunio Meithrin / Derbyn: 
Fy Nheulu 

1. Harlow (P) 
2. Anna (P) 
3. Mienna (B) 

Arlunio Bl 1 a 2 
Ar Lan y Môr 

1. Jorgia (P) 
2. Heti (B) 
3. Onnena (B) 

Arlunio Bl 3 a 4 
Yr Ardd 

1. Elena (P) 
2. Anni Swyn (P) 
3. Jenson a Hayden (B) 

Arlunio Bl 5 a 6 
Tyfu 

1. Kelsey (P) 
2. Morgan (P) 
3. Lola (P) 



Ffotograffiaeth  
Yr Ysgol 

1. Ned (B) 

Llawysgrifen 
Pennill cyntaf Calon Lân 

1. Elena (P) 
2. George (B) 
3. Aerin (B) 

 

Canlyniadau’r Sesiwn Agored 

Cystadleuaeth Trefn yr enillwyr 
Unawd Bl 1 a 2 1. Gwern Dafydd, Boncath 

2. Greta Marged, Caerfyrddin 
3. Ifan Jones, Maesybont 

Ilan Rhun, Caerfyrddin 
Llefaru Bl 1 a 2 1. Ilan Rhun, Caerfyrddin 

2. Ifan Wyn Morris Llanfihangel-ar-arth 
3. Gwern Dafydd, Boncath 

Ifan Jones, Maesybont 
Canu Emyn 1. Ilan Rhun, Caerfyrddin 

2. Greta Marged, Caerfyrddin 
Llefaru Bl 3 a 4 1. Tomos Wyn Cooper, Pont-iets 
Unawd Bl 5 a 6 1. Greta Jones, Caerfyrddin 
Llefaru Bl 5 a  6 1. Greta Jones, Caerfyrddin 
Unawd Bl 7-9 1. Iwan Thomas, Pontarddulais 

2. Awel Lewis, Rhydaman 
Llefaru Bl 7-9 1. Gwion Bowen, Boncath 

2. Iwan Thomas, Pontarddulais 
3. Awel Lewis, Rhydaman 

Darllen darn o’r Ysgrythur 1. Helen, Caerfyrddin 
2. Awel, Rhydaman 

Cân allan o sioe gerdd 1. Awel Lewis, Rhydaman 
2. Betsan Lewis, Drefach 

Alaw Werin 1. Betsan Lewis, Drefach 
2. Iwan Thomas, Pontarddulais 
3. Awel Lewis, Rhydaman 
4. Ilan Rhun, Caerfyrddin 

Dangos dy Dalent 1. Gwion Bowen, Boncath 
 

Her Adrodd 1. Sulwen Davies, Drefach 
 2. Maria Evans, Alltwalis 



 
Hen Ganiadau 

 
1. Robert Jenkins, Llanfihangel-ar-arth 

 2. Gerwyn Rhys, Porth-y-rhyd 
Her Unawd 1. Robert Jenkins, Llanfihangel-ar-arth 
 2. Gerwyn Rhys, Porth-y-rhyd 

 

Llenyddiaeth 

Cystadleuaeth Yn fuddugol 
Y Gadair 
Cloc 

Alun Tobias, Yr Eglwys Newydd 

Tlws yr Ifanc 
Tyfu 

Ifan Gruff, Caerdydd 

Brawddeg 
ar y gair ‘Llefelys’ 

Carys Briddon, Tre’r Ddôl 

Carol i blant Myfanwy Roberts, Llanrwst 
Gorffen Limrig 
‘Yn wir cafwyd ‘steddfod i’w chofio’ 

Eryl Samuel, Tongwynlais 

Brysneges 
ar lythyren R/Rh 

Gaenor Mai Jones, Pontypridd 

Darn ysgrifenedig (Dysgwyr) Bethany Wilcox, Plwmp 
  

 


